ԵԶՐԱԿԱՑՈՒԹՅՈՒՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 

«ՄԱՐԴՈՒ ԱՐՅԱՆ ԵՎ ԴՐԱ ԲԱՂԱԴՐԱՄԱՍԵՐԻ ԴՈՆՈՐՈՒԹՅԱՆ ԵՎ ՓՈԽՆԵՐԱՐԿՈՒՄԱՅԻՆ ԲԺՇԿԱԿԱՆ ՕԳՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՎԵՐԱԲԵՐՅԱԼ

· Նախագծի կարգավորման արդյունքները. Նախագծի ընդունումը կունենա դրական ազդեցություն արյան և դրա բաղադրամասերի դոնորության և փոխներարկումային բժշկական օգնության կազմակերպման գործընթացի վրա, մասնավորապես` արտակարգ իրավիճակներում: Արյան դոնորության և արյան փոխներարկման խնդիրները բնակչության առողջության պահպանման կարևոր գործոններից են, որոնք հատկապես կարևորվում են բնական աղետների և արտակարգ իրավիճակների ժամանակ, երբ անհրաժեշտություն է առաջանում արյան փոխներարկման զանգվածային կիրառման: Ուստի նպատակ ունենալով արյան փոխներարկման գործընթացը կազմակերպել առավել համակարգված և օպերատիվ կարգով, սույն Նախագծով նախատեսվում է արյան ազգային ծառայություն դիտարկել և, ըստ այդմ, ծառայությունները կազմակերպել Հայաստանի Հանրապետության տարածքում արյան և դրա բաղադրամասերի դոնորության և փոխներարկումային բժշկական օգնություն իրականացնող կազմակերպությունների կողմից, ինչն էլ իր հերթին հնարավորություն կտա մարդկանց տրամադրվող բուժօգնությունը կազմակերպել ժամանակին և ամբողջ ծավալով: Նախագիծը մշակելիս հաշվի է առնվել նաև հանգամանքը, որ արյան պետական պաշարների կազմակերպումն ունի ռազմավարական նշանակություն, ուստի դրանց պահպանումը կենտրոնացնել որևէ մեկ տեղում նպատակահարմար չէ: Բացի այդ Նախագծով նախատեսվում է արյան բաղադրամասերի պետական պաշարների ստեղծման, պահպանման և նորացման կարգի հաստատումը, որի նպատակը երկիրը արյան պաշարներով ապահովելն է, ինչը Հայաստանի Հանրապետության համար կենսակնորեն անհրաժեշտ է: 
·  Առաջարկվող օրենքի նախագծի ընդունման դեպքում արդյունքները կլինեն հետևյալը`
· Նախագծով սահմանվել է «Արյան ազգային ծառայություն» հասկացությունը, որը հանդիսանում է մարդու արյան եւ արյան բաղադրամասերի դոնորության և փոխներարկման բժշկական օգնության և սպասարկման, արյան պատրաստուկների արտադրության գործընթացում ներգրավված կազմակերպությունների ամբողջություն,

· Նախագծով նախատեսվել է ինչպես արյունատվությունից առաջ, այնպես էլ հետո դոնորին Հայաստանի Հանրապետության կառավարության կողմից սահմանված կարգով սննդի տրամադրում,

· Նախագծով նախատեսվել է արյան և դրա բաղադրամասերի արտահանման ևս մեկ դեպք` Հայաստանի Հանրապետության քաղաքացու ախտորոշումը պարզելու նպատակով վերջինիս արյունը և (կամ) դրա բաղադրամասերը արտահանելը,  

· Նախագծով հստակեցվել է դոնորական արյան և ընկերքից պլազմայի հավաքման հարաբերությունների կարգավորումը և այլն:

· Նախագծով հստակեցվել և միօրինականացվել են տարընթերցման տեղիք տվող մի շարք հասկացություններ:

· Նախագծի չընդունելու դեպքում առողջապահության բնագավառի վրա ազդեցության գնահատման արդյունքները.

Հաշվի առնելով այն հանգամանքը, որ փոխներարկումային բժշկական օգնությունն ազգային առողջապահության համակարգի կարևորագույն մասն է և անուղղակի կերպով արտահայտում է առողջապահության ողջ համակարգի որակն անվտանգությունը, Նախագծի չընդունումը առողջապահության բնագավառի վրա կարող է ունենալ խիստ բացասական ազդեցություն: Այսպես, Նախագծի չընդունումը, նախևառաջ, բացասական ազդեցություն կունենա հանրային առողջության պահպանման վրա` բարձրացնելով անձի կյանքին, առողջությանը սպառնացող վտանգը, քանի որ վարակված արյան փոխներարկումը կարող է պատճառ հանդիսանալ տարբեր վարակային հիվանդությունների զանգվածային տարածման համար: Ինչպես նաև կարևորելով արյան պաշարների առկայությունը, Նախագծի չընդունմամբ հստակ չեն սահմանվի արյան պետական պաշարների ստեղծման, պահպանման գործընթացները:
· Նախագծի կիրարկման արդյունքում կանխատեսող հետևանքները գնահատելու ժամանակացույցը.

Օրենքի ընդունումից երեք տարի հետո:

ԵԶՐԱԿԱՑՈՒԹՅՈՒՆ
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ 

««Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ

««Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

Եզրակացություն

«Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի սոցիալական պաշտպանության ոլորտում կարգավորման ազդեցության գնահատման

«Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ` նախագիծ) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին»             ՀՀ օրենքի 27.1-րդ հոդվածի և ՀՀ կառավարության 2010 թվականի հունվարի 14-ի  թիվ 18-Ն որոշման համաձայն:

     Նախագծի սոցիալական պաշտպանության ոլորտում կարգավորման  ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց  ինդիկատորների հիման վրա:

   
 Նախագիծը`

          ա) ռազմավարական կարգավորման  ազդեցության տեսանկյունից ունի չեզոք   ազդեցություն.

 բ) շահառուների վրա կարգավորման ազդեցության տեսանկյունից` դրական ազդեցություն:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

«Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի բնապահպանության բնագավառում կարգավորման

1. «Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ` նախագծեր) ընդունման արդյունքում մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Նախագիծը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 

ԵԶՐԱԿԱՑՈՒԹՅՈՒՆ

«Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի  նախագծի մրցակցության բնագավառում կարգավորման ազդեցության գնահատման

«Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծով (այսուհետ` Նախագիծ) կարգավորվում են մարդու արյան և դրա բաղադրամասերի դոնորության, ինչպես նաև փոխներարկումային բժշկական օգնության և սպասարկման իրականացման գործընթացին առնչվող իրավահարաբերությունները:

Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

ԵԶՐԱԿԱՑՈՒԹՅՈՒՆ

«Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: 


Գնահատման նախնական փուլում պարզ է դարձել, որ Նախագիծը վերաբերում է Հայաստանի Հանրապետությունում դոնորության, փոխներարկումային բժշկական օգնության և սպասարկման տրամադրման գործընթացի բարելավմանը, մասնավորապես` ՀՀ քաղաքացիների` իրենց ախտորոշումը ճշտելու նպատակով Հայաստանի Հանրապետությունից արյունը և դրա բաղադրամասերը արտահանելու իրավունքի ամրագրմանը և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:

ԵԶՐԱԿԱՑՈՒԹՅՈՒՆ

Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի 

Հանրապետության օրենքի նախագծի` բյուջետային բնագավառում 

կարգավորման ազդեցության գնահատման

«Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի ընդունումը ՀՀ պետական բյուջեի ելքերի և մուտքերի, ինչպես նաև բյուջետային բնագավառում քաղաքականության փոփոխության չի  հանգեցնում:
